
ment de personnes atteintes de troubles mentaus,
e Gesetz, woumat een iwwert den Artikel 27, also
de Psychiater sengem Patient, ganz kloer kann eng
Oplag ginn, dass e sech muss drdi Méint laang
strikt drun halen, fir seng Medikamenter anzehue-
len, an dass e sech och muss eemol d'Woch bei
him weisen, dat nodeems hien d'Klinick verlooss
huet. Wann de Patient dat net mécht, da kann e laut
Gesetz nees an d'Klinick agewise ginn.

Leider ass et awer esou, dass d'Police dést Gesetz
net applizéiert, well fir si en Trouble a l'ordre public
muss virleien, éier se agraifen daerf. Dat heescht, si
loossen déi concernéiert Persoun erém lafen.

An der Belsch dogéint gétt de Patient, nieft engem
ganze Joer laang der Obligatioun vun der Medika-
tioun an der Visitt beim Psychiater, och nach vun
enger ganzer Ekipp encadréiert. Do geet et dréms,
dass de Patient iwwer ee Joer mol Vertrauen op-
baut zu sengem Psychiater an dann och beschte-
falls iergendwann erkennt, dass en de Problem
némme ka geléist kréie mat enger reegelméisseger
Medikatioun.

Et stelle sech duerfir eng ganz Partie Froen, sou-
wuel un d’Gesondheetsministesch wéi awer och un
de Policeminister.

Eischtens: Misste mer net Persounen, déi manifes-
tement net eleng eens ginn an eigentlech dréngend
missten nieft der stationdrer Behandlung och eng
Ulafstell an enger oppener Struktur fanne respektiv
vun engem Suivi profitéieren, richteg mat System
encadréieren an och den Artikel 27 systematesch
applizéieren?

Zweetens: Wéisou orientéiere mer eis net um Bei-
spill vu Montreal, wou sougenannten ,thérapies
bréves systémiques” ugewannt gi bei Urgences
psychiatriques? Hei bei eis gétt dat just gemaach
bei chronesch Kranken. Da kéinten déi Leit ndmlech
doheem an hirem Alldag, an hirer Liewenssitua-
tioun gecoacht an och begleet ginn.

Dréttens: Wien hélt d'Initiativ, d&s psychesch krank
Leit, déi duerch hiert problematescht Verhale sech
a virun allem och anerer eventuell a Gefor bréngen,
ze berouegen?

A véiert a lescht Fro: Wéi eng Moyenen hunn eis
Forces de l'ordre a Fleegeservicer, fir mat dése
Ménschen émzegoen, a wéisou geet d'Inobserva-
tioun vum Artikel 27 net duer, fir als Force de 'ordre
anzegraifen?

Ech soen lech Merci.

B M. Mars Di Bartolomeo, Président de séance.-
Merci och der Madamm Hetto. An d’'Wuert huet elo
am Dauerasaz d'Madamm Gesondheetsminister.

B Mme Paulette Lenert, Ministre de la Santé.- Jo,
merci, Har President. Generell ass ze soen: Mir
hunn dat nogekuckt, dass d'Strukture vun der Psy-
chiatrie extrahospitaliere conventionnée, also eise
konventionéierten Zenteren, warend der Pandemie
weider hir spezifesch Patiente konnte betreien.

Et kann een och generell net soen, dass vill méi De-
mandé gestallt gi sinn, a scho guer net fir decom-
penséiert Situatiounen. Also déi konnten alleguerte
gutt en charge geholl ginn, hu mer gesot kritt. Wat
elo spezifesch d'Aktivitéit vum CHNP ubelaangt an
d'stationar Psychiatrie landeswait, hu mer och elo
net méi Placementer oder Observatioune consta-
téiert wéi déi Jore virdrun.

An dat heescht awer och net, dass all Patient, deen
elo do placéiert gouf, automatesch en Danger pu-
blic war, sou wéi et hei ugedeit ginn ass. Mee ech
mengen, do kann den Henri Kox méi drop agoen.

Wat elo d'Mesuré spezifesch warend der Pandemie
sinn, déi mer agesat hunn, wéilt ech dat géare Revue
passéiere loossen. Mir hu ganz villes gemaach, fir
wierklech eng beschtméiglech Prise en charge hei
unzebidden: Téléconsultations médicales, och pé-
dopsychiatriques, ganz wichteg an désen Zaiiten,
eng Reorganisatioun vun dem Hospitalisatiouns-
system an der Psychiatrie aigué, awer och réhabili-
tative, dat mat spezielle Covidunitéiten, déi en
place gesat gi sinn. Mir hunn Telesoine, virun allem
an der Addictologie, staark an den Asaz bruecht an
och kénnen d'Prise en charge extrahospitaliére nei
organiséiere mat enger Prise en charge an de
Centre-de-jouren an an de Centres de rencontre, dat
Ganzt duerch eng verstaerkten Zesummenaarbecht.

Och Leit an der Prekaritéit konnten esou Héllef
kréien iwwert d'Consultations médicales, déi mer
en place gesat hunn zesumme mat Médecins du
monde, Abrigado a Jugend- an Drogenhéllef. An
och am Dropin konnt psychologesch Héllef uge-
buede ginn do, wou se néideg war.

Mir haten eng Hotline psy, déi am Kader vun der
Cellule de crise aktivéiert war, an och e Site online,
de covid19-psy.lu, dee vum Centre d'information et
de prévention vun der Ligue bedriwwe ginn ass, dee
mat eis konventionéiert war dofir. De MENJE hat
och fir déi jonk Leit eng spezifesch Hotline psy, déi
operationell war warend dar ganzer Kris. An och de
besteeénde Kanner-Jugendtelefon an SOS Détresse
goufe ganz staark sollicitéiert.

Méi spezifesch an der Aarbechtswelt hate mer fir
d'Soignanten och e Support psy en place, deen déi

ganz Zait iwwer funktionéiert huet, dat, fir Decom-
pensatioune virzegrdifen a fir och generell dem
Burnout beim Personal, wat vill gefuerdert war,
virzebeugen - also en Double virage, dee mer ge-
sinn hunn, Virage an Ambulatoire, eng besser
Zesummenaarbecht ausserhalb dem Spidol, méi
Recours op dat Digitaalt.

Spezifesch Strukturen elo fir Jonker, Leit, déi Trou-
blen hunn: Do hu mer de Centre thérapeutique zu
Pétscht fir Jugendlecher téschent 12 an 18 Joer
mat Troubles psychiatriques, dee bis zu 20 Plazen
huet. Mir hunn den ADDI-C, dee funktionéiert als
Centre d'information, de consultation et de prise en
charge ambulatoire, justement am Berdich vun der
Addictioun.

Dann hu mer och eng Konventioun, déi relativ ze-
friddestellend funktionéiert, téscht dem Ministére
an dem CHL mam Service médico-thérapeutique
d'évaluation et de coordination. Dat ass eng ganz
Ekipp, déi justement dono strieft, fir eng besser
Koordinatioun téscht all den Acteuren an och en
Iwwergang an eng Prise en charge iwwert déi akut
Phas eraus ze kréien, intra- an extrahospitalier
eeben, mat den Dokteren, déi do op der Plaz sinn.

Des Weideren, wéi gesot, eis gangeg Strukturen, déi
mer hunn. A méi hunn ech vu menger Siit aus net,
ausser elo, op déi besteeénd Aktivitéiten ze verwei-
sen, an ech mengen, et ass net dat, wou Dir drop
eraus waart. Dofir faassen ech mech kuerz. Mir
hunn eng berechent Ziit an ech géif dem Henri Kox
dofir d'Wuert weiderginn.

Ech kucke just eng Kéier iwwer meng Ennerlagen.
Ech gesinn ndischt, wat soss hei elo direkt héllef-
raich war, vun deem, wat ech an de Grapp krut, ier
ech komm sinn.

Mereci.

B M. Henri Kox, Ministre de la Sécurité intérieure.-
Bon, merci fir d'Wuert och da vu menger Siit aus
als Responsabelen iwwert d'Police.

Vlgicht an désem Fall, wéi eng Moossnamen do ge-
laf sinn. Eischtens de Constat, dat kann ech
némme soen, dass de Moment keng weider Hausse
festzestelle war an déar leschter Zait, dass keng
psychesch Problemer der Police elo bekannt wéren,
déi zougeholl hatten - dat ass ganz kloer dat, wat si
mir och gesot hunn.

Vldicht de gesetzleche Kader vun der Police: Do
muss ee schonn oppassen, dass a ville Beraicher et
net d’Police ass, déi hei dése Problem ka léisen.
Mee d’Police huet Moossnamen an d'Police interve-
néiert och nom Artikel 15 vum Policegesetz, deen
do seet, dass Leit kénnen an e psychiatresche Ser-
vice ageliwwert ginn, awer just, wann den Trouble
do ass, awer no enger Feststellung, déi souwuel
vun der Autorité aus der jeeweileger Gemeng - dat
ass de Buergermeeschter - kénnt, respektiv, wann
en Dokter d'Uweisung mécht. Also dat heescht, si
handele just op Uweisung, da kénne se do interve-
néieren.

Zweetens ass et: E Kommissariatschef ka wuel in-
tervenéieren, an en Officier de police administra-
tive, awer némmen énner zwou Konditiounen. Déi
gischt Konditioun ass: Wann eng schréftlech moti-
véiert Demande doldit, da kénne se intervenéieren.
An déi zweet ass, wann et effektiv zu Gewaltta-
tegkeete kénnt. Mee dat géllt net némme fir esou
Persounen, dat géllt allgemeng fir d'Gesellschaft,
wann ee sech net un d’Reegelen hilt, da kénne se
intervenéieren.

Also d'Police ass do ganz enk an engem Kader. An
et ass och, si hunn net d’Kompetenz, fir dee psy-
cheschen Zoustand och ze maachen (veuillez lire:
och ze bhewderten). Wéi solle se dat och kénne
maachen? Et ass net hire Role, fir dat kénnen ze
maachen.

Den Artikel 14 seet awer och: eng Détention admi-
nistrative, wann eng Gefor fir den Ordre public do
ass. Mee do muss ech awer soen, dass awer bal
keen an deem Fall ass. Et ass éischter, well randa-
léiert gétt, an dat sinn dann net onbedéngt déi, déi
psychesch Problemer hunn, dat sinn aner Pheno-
meener an der Gesellschaft. An dat sinn awer just
net déi, déi dat maachen. Dann ass et méiglech,
wann ee randaléiert, kann en zwielef Stonne festge-
hale ginn. Awer fir ze jugéieren, wat dann d'Proble-
matik ass, dofir ass d'Police net zoustanneg. An et
ass och net hire Role, fir dat ze maachen. An ech
géif et och schlecht fannen, wann d'Police dat géif
maachen.

Also, d'Police ass den Executant. Mee wat d'Police
awer vill mécht, dat si Concertatioune mat all den
zoustannege Gemengen. An et gétt jo zwou Ge-
mengen, déi vldicht éischter viséiert sinn. Dat sinn
éischter d'Gemengen Ettelbréck oder Esch. An ech
muss awer soen, ech war nach virun ...

(Probléme de sonorisation)

... eng Kéier bei der Police selwer nach, an och mat
dem Buergermeeschter war ech zesummen, an ech
kann némme soen, et ass vun dar Sdit op deem
Punkt jiddefalls ndischt gesot ginn, dass do en
Onsécherheetsgefill do war.

An d'autant plus, an dat hunn ech nach de Moie
bestétegt kritt - dat ka vldicht de Buergermeeschter
dann och hei soen -: Si hu sech eng Assise psychia-
trique gemaach, dat heescht, eng Assise zu Ettel-
bréck, op Initiativ, mengen ech, vum Buerger-
meeschter selwer, wou se sech mam Jacobs
Thierry, dem Chef vun der Polizei Norden, zesum-
megesat hunn: Wat ass de spezifesche Problem?
Gétt et e spezifesche Problem?

De Fin mot vun dar Reunioun ass, dass et kee spe-
zifesche Problem an deem Moment ass. Natierlech
spillt zu Ettelbréck, dass natierlech do Leit sinn, déi
énnerwee sinn, déi dat Verhalen hunn. Awer et ass
menges Weéssens net esou, dat hunn ech jiddefalls
net rapportéiert kritt, dass do e groussaartege Pro-
blem ass. An dofir, mengen ech, solle mer hei net
ze vill eppes eropbeschwieren, wat net direkt do
ass. Awer de Problem ass konzentréiert mat deene
jeeweilege Leit och ugeschwat.

(Brouhaha)

B M. Mars Di Bartolomeo, Président de séance.-
Keng weider Reaktioun?

8. Dépot d'une proposition de loi par
M. Marc Lies

Da géife mer zum nachste Punkt vum Ordre du jour
iwwergoen. Dat ass dee leschte Projet vum Ordre
du jour vun haut an et ass dee wichtege Projet de
loi 7631 iwwert d'Pressehéllef ...

A, entschéllegt!
B M. Marc Lies (CSV).- Jo.

B M. Mars Di Bartolomeo, Président de séance.-
Jo, ech hat lech bal verpasst. Den Har Lies fir den
Depot vun enger Proposition de loi. Ass dat esou
korrekt?

B M. Marc Lies (CSV).- Alles an der Rei, Har
President.

B M. Mars Di Bartolomeo, Président de séance.-
Sorry.

Exposé

B M. Marc Lies (CSV), auteur.- Merci fir d'Wuert.
Léif Kolleeginnen a Kolleegen, ech wéilt haut de
Métten eng Proposition de loi deposéieren. Bon,
ech mengen, Dir kénnt lech virstellen, wann ech hei
uewe stinn, ém wat et do geet: Et geet ém de Wun-
nengsbau - et gouf an deene leschte Woche vill Dis-
kussioune ronderém de Wunnengsbau.

D’nachst Woch waerte mer nach méi Diskussiounen
hunn: iwwert de Pacte Logement, doriwwer waert
ech awer elo hei net schwitzen an och an deem
Sénn keng Proposition de loi areechen, mee ein-
fach eng Proposition de loi, wou et drém geet, vu
datt mer eng Penurie hunn, notamment bei de Loca-
tiounswunnengen, fir do verschidden aner Acteuren
och mat an d’Boot ze huelen, wann et dann drém
geet, de Bau vun erschwéngleche Wunnenge res-
pektiv dann awer och d’Locatioun kénnen ze assu-
réieren.

Bon, ech mengen, et gouf des Efteren och hei an
deem héijen Haus schonn driwwer diskutéiert, datt
och de privaten Investisseur sollt verstderkt mat an
dat soziaalt oder erschwénglecht Miethoot geholl
ginn. A mir hunn eis an deene leschte Wochen a
Méint do eng Rei vu Gedanken dozou gemaach, wéi
een dat kéint maachen, opgrond awer och vum
Aide-au-logements-Gesetz, also dem 1979er-Ge-
setz, fir do verschidden Upassungen ze maachen,
fir dann de privaten Acteur verstaerkt mat an d'Boot
ze huelen, well mer einfach der Meenung sinn, datt
den éffentleche Promoteur an d'Gemengen dar gan-
zer Nofro vun erschwénglechem Wunnengsbau ein-
fach net kénnen nokommen.

Duerfir d'Propos - e puer Wuert doriwwer gesot, ech
wéll mech do kuerzfaassen -, datt eeben de priva-
ten Investisseur oder Promoteur an Zukunft och
kann erschwénglech Mietwunnenge bauen, dofir
dann och subsidiariséiert gétt.

Eng aner Pist ass natierlech an deem Sénn och: An
deene leschten Deeg gouf villes vun der Chambre
des Métiers gesot, datt si keng Fachkraft, also keng
Handwierker méi fannen, déi sech dann effektiv hei
zu Létzebuerg kénne logéieren. Duerfir datt (veuillez
lire: Duerfir ass d'Uleies, datt) an Zukunft, @nlech wéi
dat mol an deem viregte Joerhonnert de Fall war am
industrielle Beraich, Wunnengen och vun engem En-
trepreneur respektiv vun enger Societéit kénne ge-
baut ginn an herno énner erschwéngleche Konditiou-
nen un hir Mataarbechter da kénne viruverlount ginn.

Dat brauch natierlech och eng ganz Gestioun han-
nendrun. An duerfir géife mer och dann derfir pla-
déieren, datt d’Offices sociaux, déi eng ganz wich-
teg Aarbecht maache bei dem Encadrement vu Leit,
déi en besoin spécifique sinn, déi finanziell net gutt
iwwert d’Ronne kommen, datt och d'Offices so-
ciaux an Zukunft kénnen déi Fonctioun vun enger
Zort vu Promoteur public kréien, fir do verstaerkt
um Terrain kénnen ze agéieren.

Mir hate virun enger Zaitche schonn eng Proposi-
tion de loi hei eragereecht ém de Mietkauf. Och de

Mietkauf, Optiounskaf, fénnt dann effektiv sdin Nid-
derschlag an déser Proposition de loi.

An nieft deem, datt déi verschidden Acteuren an Zu-
kunft solle verstderkt kénne mat an désem Doman
agéieren, sollen d'Subsiden dann och an d’Luucht
gesat ginn, beim Bau vu soziale Mietwunnenge vu
70 % op 75 % respektiv op 80 %, an dann awer och
beim Beschafe vun Terrainen. Dat heescht, bei der
Acquisitioun vun Terrainen, datt een do en Enner-
scheed mécht eeben: Terrainen, déi een als Réserve
fonciére keeft, déi adjacent zum Perimeter sinn, am
Perimeter - Terrainen, déi nach net lotisséiert sinn,
hunn eng aner Valeur wéi déi Terrainen hors péri-
metre, an déi Terrainen, déi lotisséiert sinn, hunn
nach eng Kéier eng aner Valeur. Duerfir sollen och
déi Subsiden an d'Luucht gesat ginn.

D'CSV ass der Meenung, datt et wierklech un der
Zait ass, datt de Staat aktiv an och massiv Geld an
de Grapp hélt, fir effektiv deem Problem, dar Penu-
rie entgéintzewierken. 96 Milliounen, wéi et 2020
am Fong steet, geet definitiv net duer. Mir gesinn,
datt effektiv an Zukunft dat Zwee- oder Draifacht
muss do consomméiert ginn. A wéi gesot, dofir
brauche mer de privaten Acteur, fir do matzehélle-
fen, fir do dar Penurie entgéintzewierken. An deem
Sénn, Har President, géif ech lech dés Proposition
de loi iwwerreechen.

Ech wéilt awer net méssen, de Kolleegen an der
CSV-Fraktioun e ganz, ganz décke Merci ze soen,
besonnesch dem Marc Reiter, deen aktiv hei un dé-
ser Propositioun matgeschafft huet, fir déi waert-
voll Mataarbecht. An deem Sénn, Har President,
maachen ech den Depot vun déser Proposition de
loi.

7856 - Proposition de loi modifiant la loi modifiée
du 25 février 1979 concernant l'aide au logement

Mereci.
B Plusieurs voix.- Trés bien!

B M. Mars Di Bartolomeo, Président de séance.-
Merci och. Merci och dem Har Lies.

9.7631 - Projet de loi relatif a un régime
d'aides en faveur du journalisme profes-
sionnel

An da war et elo un deem neie Pressegesetz, dem
Gesetz 7631 iwwert d'Pressehéllef, eng nei Formu-
latioun vun der Pressehéllef.

An d'Wuert huet de Rapporter, den Har Guy Arendt.
Har Arendt, Dir hutt d'Wuert.

Rapport de la Commission de la Digitalisation, des
Médias et des Communications

B M. Guy Arendt (DP), rapporteur.- Villmools merci,
Har President. Erlaabt mer, op déser Plaz eisem
Premier- a Medieminister eng weider gutt Besse-
rung ze wénschen. An ech géif och profitéieren, fir
der Ministesch, der Madamm Corinne Cahen, Merci
ze soen, datt si fir hien agesprongen ass an eeben
och do den Ofschloss vun désem Projet ka maa-
chen.

Léif Kolleeginnen a Kolleegen, d'Press - an ech den-
ken, mat déser Behaaptung wier hei jiddweree mat
mir averstanen -, spillt eng enorm wichteg Roll an
enger Gesellschaft. Als véierte Pouvoir huet si en
An op d'Aarbecht vun de politeschen a juristeschen
Autoritéiten, dreift den Discours an der Gesell-
schaft un a férdert d'Meenungshildung an de Mee-
nungsaustausch téschent de Bierger.

Mir hunn an deem leschten annerhallwe Joer kénne
materliewen, wéi enorm wichteg et ass, eng profes-
sionell an onofhdngeg Press ze hunn. Waren d’'Me-
die fréier e Gewiicht an, wann néideg, och e Géige-
gewiicht zum Pouvoir, zu de wirtschaftlechen Inte-
ressen an e Garant vum Pluralismus, esou ass de
Journalismus haut och e Géigegewiicht zu deem,
wat sech op de soziale Reseauen deet, zu allméig-
lechen Zorte vu Publikatiounen, déi sech den
Ustrach vun Informatioun ginn, awer dacks éischter
Manipulatioun sinn.

Eng professionell Press ass kee Luxus, mee eng
Noutwendegkeet fir eng ganz Gesellschaft. Duerfir
ass et och richteg, wichteg an eeben noutwendeg,
dass de Staat, d'éffentlech Hand, an domadder de
Bierger selwer déi Professionalitéit an Onofhangeg-
keet weider garantéieren.

Wéi an de Motiver zu désem Text ze liesen ass, ass
d'Pressehéllefsgesetz, wéi et den Ament zu Létze-
buerg a Vigueur ass, al, ze al, an net méi un d'Me-
dielandschaft, wéi mer se haut virfannen, ugepasst.
Dést soll mat désem neien Text gednnert ginn. An
ech si frou, lech deen haut, 22 Joer nom Text vun
1998, hei dierfe virzestellen.

De Projet de loi 7631 gesait, wéi gesot, vir, d'Pres-
sehéllef ze moderniséieren. Sdit Joren ass d’'Me-
diewelt am Wandel. Déi traditionell Printmedie ginn
émmer méi vun den Onlinemedien iwwerholl. An
am Allgemenge gesadit sech déi traditionell Press
enger ganzer Rei vun Defien ausgesat, an dést bei-
spillsweis um techneschen, mee och um finanziel-
len Niveau.





